
विषय : प्रधान मंत्री फसल बीमा योजना (पीएमएफबीवाई) के दिशा-निर्देशों में आशोधन
3210. श्री एन॰ गोकुलकृष्णनः 
क्या कृषि एवं किसान कल्याण मंत्री यह बताने की कृपा करेंगे किः
(क) क्या यह सच है सच है कि सरकार ने प्रधान मंत्री फसल बीमा योजना में विभिन्न कमियों पर ध्यान देने के लिए उसके दिशा-निर्देशों में आशोधन किया है जिसे शीघ्र ही जारी कर दिया जाएगा;
(ख) यदि हां, तो तत्संबंधी ब्यौरा क्या है;
(ग) क्या यह भी सच है कि योजना का क्रियान्वयन 25 राज्यों में किया जा रहा है; और
(घ) यदि हां, तो तत्संबंधी ब्यौरा क्या है?

उत्‍तर
कृषि एवं किसान कल्‍याण मंत्रालय में राज्‍य मंत्री (श्री परषोत्‍तम रूपाला)

(क) से (घ) : खरीफ 2016 मौसम से बेहतर विशेषताओं सहित प्रधानमंत्री फसल बीमा योजना (पीएमएफबीवाई) की शुरूआत की गई है। योजना कार्यान्‍वयन के 2 वर्षों में अब तक 27 राज्‍यों/संघ क्षेत्रों, अर्थात अंडमान एवं निकोबार द्वीप समूह, आंध्र प्रदेश, असम, बिहार, छत्तीसगढ़, गोवा, गुजरात, हरियाणा, हिमाचल प्रदेश, जम्मू और कश्मीर, झारखंड, कर्नाटक, केरल, मध्य प्रदेश, महाराष्ट्र, मणिपुर, मेघालय, ओडिशा, पुदुचेरी, राजस्थान, सिक्किम, तमिलनाडु, तेलंगाना, त्रिपुरा, उत्तर प्रदेश, उत्तराखंड और पश्चिम बंगाल ने एक अथवा अधिक मौसमों के लिए इस योजना का विकल्‍प चुना है। 

चूंकि हाल ही में यह योजना शुरू की गई है, इसलिए कई हितधारकों के समन्वय की जरूरत, नई तकनीक को अपनाना, जनशक्ति और बुनियादी ढांचे की आवश्यकता आदि जैसी कई शुरूआती चुनौतियां हैं। योजना के कार्यान्वयन के परिणाम के रूप में हितधारकों को समय-समय पर दिशा-निर्देश जारी किए जा रहे हैं। 
******
